
R em è sim an 
Tradui e pwodui liv sa a se yon pwojè ki te dire plizyè ane. Premye tradiksyon New Haiti 
Institute te fè a te posib grasa yon don ki te soti nan Virginia Women’ s Center ki nan 
Richmond, Virginia. Se Faron Gambke ki te edite e revize tradiksyon sa a. Bonjan kapasite 
li genyen pou l edite avèk ladrès epi konesans pwofon li genyen sou anglè ak kreyòl te 
pèmèt li fè tradiksyon an pi egzak epi pi fasil pou moun li e konprann. 

Anvan yo te fin edite l, yo te itilize liv sa a kòm liv prensipal nan lekòl Midwives For Haiti 
(Fanmsaj Pou Ayiti) a ki la pou fòme fanmsaj ki abil. Lekòl la te kòmanse an 2006, e jiska 
mas 2017, 124 fanmsaj abil te gentan gradye ladan l. Se Nadene Brunk, CNM, ki te fonde 
lekòl la. Li se yon fanmsaj ki soti Virginia ki te vin Ayiti pou l te pran swen medam nan 
klinik. Nadene te vin aprann ke pifò fi ann Ayiti akouche san yo pa gen yon pwofesyonèl ki 
abil k ap asiste yo, e anpil ladan yo mouri akoz pwoblèm yo te ka evite. Nadene te vle ede 
yo, kidonk li te kòmanse aprann moun teknik fanmsaj nan Cité Soleil. Nenpòt moun ki te 
vle te ka vin aprann. Apati ti kòmansman sa a, te vin gen yon bonjan òganizasyon. Alafen, 
òganizasyon an te vin baze Hinche, epi te gen plizyè santèn fanmsaj, mis, ak doktè ann 
Ayiti e atravè lemond ki te patisipe ladan l. Midwives For Haiti toujou ap agrandi, chanje, 
e amelyore pandan l ap fè efò pou l fè gwosès gen mwens danje pou tout fanm ki Ayiti yo. 

Travay Midwives For Haiti fè a posib grasa don yo resevwa nan men plizyè santèn 
moun epi nan men òganizasyon sa yo: 

K i j an pou itilize liv  sa a 

K I  J A N  P O U  C H È C H E  E N F Ò M A S Y O N  W  B E ZW E N

Pou jwenn enfòmasyon w bezwen, itilize Lis Chapit yo, Endèks la, oswa Tab yo. 

 L is C hapit yo ki nan kòmansman liv la, site non chak chapit, nan lòd yo parèt nan liv 
la. Nan kòmansman chak chapit, yo site ki diferan sijè ki gen nan chapit la. 

 E ndè ks la, ki nan fèy jòn yo ki dèyè liv la, site tout sijè yo pale nan liv la nan lòd 
alfabetik (a, b, c, d…). 

 Chak paj nan liv la gen yon nimewo anba. Pou jwenn yon chapit oubyen yon sijè nan 
liv la, chèche l nan lis chapit yo oswa nan endèks la, e apre sa ale nan nimewo paj yo site 
bò kote l la. 

 T ab  ki sou bò dwa chak fèy divize pifò nan liv la an 5 pati. Ou ka jwenn enfòmasyon 
rapid sou bon sante, fè prevansyon kont enfeksyon, gwosès, tranche ak akouchman (sa 
gen ladan l apre akouchman an), epi teknik medikal lè w ale nan pati ki make ak tab ki 
gen non sa a. 

A V È T I S M A N ,  M E D I K A M A N ,  A K  N Ò T  
Nou mete avètisman, medikaman, ak nòt apa parapò ak tèks prensipal la. 

K ar e av è tism an  yo montre enfòmasyon ki enpòtan. Lè w wè yon kare konsa, ou dwe pase 
alaksyon pou w ka evite danje. 

A T A N S Y O N !   Pa mete yon esterilè pou yon fi ki montre siy enfeksyon. 
Enfeksyon an ka pwopaje nan matris la. 

K ar e m edikam an  montre ki jan pou bay yon 
medikaman. Li kare sa yo avèk atansyon, epi toujou 
gade nan fèy koulè vèt yo ki kòmanse nan paj 463 anvan 
w bay yon medikaman. 

 

P ou fè  yon fyè v  desann 

• Bay 500 a 1000 miligram (mg) parasetamòl, nan bouch, chak 4 a 6 èdtan 

 

N ò t yo montre enfòmasyon ki itil, men ki gendwa pa gen yon rapò dirèk avèk sijè y ap 
diskite a. 

N ote sa:   Men ki pwòp pa rete pwòp pandan anpil tan. Si w touche kèlkeswa 
bagay apa de vajen manman an, ou oblije lave men w ankò. 

Ti foto sa yo montre ki jan yo 
bay medikaman ki nan kare a. 
Nan ka sa a, yo bay konprime. 

K I  J A N  P O U  K O N P R A N N  I M A J Y O K I G E N K Ò M O U N

K i j an nou m ontr e pa deyò  kò  a 
Le nou desinen yon moun, nou eseye fè tout kò l. Si nou pa gen ase espas, nou montre 
sèlman yon pati nan kò l. 

K i j an nou m ontr e pa anndan kò  a 
Pafwa nou oblije montre sa k ap fèt anndan kò 
yon fi. Kidonk, nou mete imaj ki montre ki jan kò 
fi a t ap parèt si w te ka gade l pa anndan.  
 Jeneralman, nou itilize tras kreyon ki pwès 
pou n montre kò fi a pa deyò, epi nou itilize tras 
kreyon ki pi fen oswa tras pwentle pou montre sa 
k ap pase pa anndan. 

Y O N T I P A L E  S O U  ZA F È  L A N G A J

L ang aj  m edikal ak lang aj  teknik  Atravè liv sa a nou eseye itilize yon langaj moun ka 
konprann fasil lè n ap pale sou kò a ak bagay kò a fè. Anmenmtan tou, nou eseye esplike 
nenpòt langaj medikal nou itilize. Si gen yon mo ou pa konprann, ou ka chèche l nan 
endèks la, epi gade si yo esplike l yon lòt kote nan liv la. Oswa, ou ka gade nan diksyonè 
ki gen nan paj 503, ki site kèk mo medikal ak teknik ki itil. 

K E S Y O N C H È C H E  È D

Enfòmasyon ki gen nan liv sa a pa toujou sifi pou ede w rezoud yon pwoblèm sante. Lè 
sa rive, chèche èd! Selon pwoblèm nan, ou sipoze fè omwen youn nan bagay sa yo: 

C hè che konsè y m edikal.  Yon pwofesyonèl lasante ki abil oswa yon doktè sipoze kapab 
ede w deside ki sa pou w fè. Nòmalman, sa pa yon ka dijans. 

C hè che asistans m edikal.  Fi a oswa bebe l la bezwen wè yon pwofesyonè medikal ki abil 
oswa yon doktè pou fè egzamen oswa tretman osito sa posib. 

M ennen l nan yon sant sante osw a yon lopital.  Sa se yon ka dijans. Mennen fi a oswa 
bebe l la nan yon lopital tousuit pou fè yon operasyon oswa pou yo ba l yon lòt asistans 
ann ijans. 

Foto sa montre 
yon manman k ap 

pouse yon pitit soti 
nan vajen l. 

Si l enpòtan pou wè tèt 
bebe a ak vajen an pi 

byen, nou montre 
sèlman pati sa nan kò a, 

yon fason pou nou ka 
agrandi imaj la. 

Matris ki anndan 
kò fi a 

Bebe a ki anndan 
matris la 

